Тропарь преподобному Силуану Афонскому


 


Тропарь, глас 2


Серафимския любве ко Господу пламен�ный ревнителю, и Иеремии, о народе пла�чущему, усердный подражателю, всеблаженне отче Силуане, ты зову Матере Господа сил внемляй, змия греховнаго мужемудренно изрыгнул еси, и в гору Афонскую от суеты мира удалился еси, идеже в трудех и молит�вах со слезами благодать Святаго Духа обильно стяжа. Еюже сердца наша воспла�мени и с тобою умильно взывати укрепи: Господи мой, жизнь моя и радосте святая, спаси мир и нас от всяких лютых.





Кондак, глас 2


Смиренномудрия исповедниче предивный, и человеколюбия духом святым согреваемая доброто, Богу возлюбленне Силуане, о подвизе твоем Церковь Российская раду�ется, иноцы же горы Афонския и вси христианстии людие, веселящеся, сыновнею любовию к Богу устремляются. Егоже моли о нас, равноангельне боговедче, во еже спастися нам, в горении любве тебе подражающим.





Величание  


Ублажаем тя, преподобне отче Силуане, и чтем святую память твою, наставниче монахов и собеседниче Ан�гелов.


